
Landa Garapeneko, Ingurumeneko eta Toki Administrazioko kontseilariaren erantzuna
Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du dendetan plastikozko poltsa ez-biodegradagarriak libreki eta doan emateari eta hori kontrolatzeari buruz (9-16-/PES-00112). Hona hemen Landa Garapeneko, Ingurumeneko eta Toki Administrazioko kontseilariaren erantzuna:
1.- Ezaguna da plastikozko poltsa ez-biodegradagarriek ingurumenari nolako kaltea egin dioten munduan. Hori dela eta, hainbat herrialde eta lurraldetan legeak onetsi dira dendetan plastikozko poltsa ez-biodegradagarriak libreki eta doan emateari eta horien erabilera kontrolatzeari buruz. Hori dela-eta, hauxe jakin nahi dut: Nafarroako Gobernuak aurreikusirik al dauka ildo horretako jarduketarik?
Une hauetan Nafarroan ez dago araudi berekirik gai honi buruz, baina zenbait neurri proposatu dira 2025eko Nafarroako Hondakinen Kudeaketarako Plan Integratuaren zirriborroan. Plan hori, gaur egun, parte-hartze publiko irekiko fasean dago, urte amaierarako planaren amaierako dokumentua osatzeari begira. 
Plan integratuaren zirriborroan proposatu diren helburu eta neurrien barruan honako hauek ageri dira plastikozko poltsa ez-biodegradagarrien sorreraren prebentzioa dela-eta, 8. kapituluaren barruan. Hondakinen prebentzioko programa, egungo parte-hartze fasean ekarpen berriak jasotzeko irekia:

	O.P.03

	Plastikozko poltsen kontsumoaren ezagutza sustatzea, 2025ean murriztapen-helburuak ezartzeari begira, 2015/720 Zuzentarauarekin bat.

	M.P.T. 02
	Foru lege proiektu bat egitea plan hori onetsi eta urtebeteko epean, non kudeaketarako eta tresna ekonomikoei buruzko neurriak jasoko baitira, hondakinen deuseztatzeari pizgarriak kentzeko, hondakinen kudeaketaren hierarkiari lehentasuna emanez.                 
Zergen arloko tresna ekonomikoa, material berrerabilien/birziklatuen erabilerari kengarriak aplikatzeko, lehengai berrietan aurrezteko modua emanez, azpi-produktuen, eko-etiketa edo eko-diseinua duten produktuen eta gai birziklatuen erabileraren bitartez.
Produktuei berariazko zergak jartzeko aukera balioestea (esate baterako, Andaluziak plastikozko poltsen gainean ezarritakoa). 
Disuasio erako tresna ekonomikoa, hondakinen bereizte egokian laguntzen ez duten erabiltzaileei aplikatu ahal izanen zaiena.

	M.P.03.01
	Poltsak ahal den guztian gutxitzea
- Merkatarien eta azalera handiko saltokien elkarteekiko akordioak, hondakinen prebentzioa sustatzeko (kanpainetan laguntzea, poltsa berrerabilgarriak sustatzea, eta abar).

	M.P.03.02
	Erosketa-poltsa berrerabilgarriak sustatzeko eta merkataritza txikian poltsak ahal den guztian gutxitzeko kanpainak, eta azalera handiko saltokien ekimenei babesa ematea. Aldizka ebaluatuko dira, bideragarritasun operatibo, ekonomiko eta ingurumenekoari dagokienez.


HELBURU ESTRATEGIKOA
Hori guztia Hondakinei eta Lurzoru Kutsatuei buruzko uztailaren 28ko 22/2011 Legeko prebentzio neurriei buruzko IV. eranskinean egindako ebaluazioari eta Nekazaritza, Elikadura eta Ingurumen Ministerioak 2013an Espainiako hondakinen prebentziorako estrategiei buruz egindako analisiari jarraituz —azken horretan, Nafarroako Foru Komunitateak parte hartu zuen—. Honako hauek dira maila nazionalean, autonomikoan eta tokikoan eraginkortasun oso handikotzat jotako neurriak, zeinetan kontsumo- eta erabilera-faserako neurriak ere ageri baitira:
Bizitza erabilgarri luzeagoko produktuak eta produktu berrerabilgarriak kontsumitzea (kargatzeko pilak, poltsa berrerabilgarriak eta abar); soltean saldutako produktuak edo ontzi berrerabilgarrietan saldutakoak, ingurumen bereizgarriekin edo etiketa ekologikoarekin. 
HONDAKINAK / Mota
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2016ko apirilaren 11n
Landa Garapeneko, Ingurumeneko eta Toki Administrazioko kontseilaria: Isabel Elizalde Arretxea

Garapen Ekonomikorako kontseilariaren erantzuna
EH Bildu Nafarroa parlamentu-taldeko Maiorga Ramírez Erro jaunak 9-16/PES-00112 informazio-eskaria egin du, dendetan plastikozko poltsa ez-biodegradagarriak libreki eta doan emateari eta hori kontrolatzeari buruz. Hona Garapen Ekonomikorako kontseilariak informatu beharrekoa:
Badakigu Europako 2015/720 Zuzentarauak, plastikozko poltsa arinen kontsumoa gutxitzeari buruzkoak, honako hau dioela, besteak beste: 
"Europar Batasuneko kide diren estatuek hartuko dituzten neurriek honako hauetako bat jasoko dute, gutxienez: 
a) Neurriak hartzea urteko kontsumoaren maila 2019ko abenduaren 31rako pertsona bakoitzeko 90 poltsatik beherakoa eta 2025eko abenduaren 31rako, beranduenez, 40 poltsatik beherakoa izateko, edo pisuaren arabera adierazitako pareko helburua lortzeko. Plastikozko poltsa oso arinak kontsumoko helburu nazionaletatik kanpo utzi ahalko dira; 
b) Tresnak ezartzea bermatzeko ezen, beranduenez 2018ko abenduaren 31rako, ez direla plastikozko poltsa arinak doan emanen salgai edo produktuen saltokietan, berdin eraginkorrak diren tresnak aplikatu ezean. Plastikozko poltsa oso arinak neurri horietatik kanpo utzi ahalko dira.
Une hauetan, Europako Parlamentuaren webgunean argitaratutakoaren arabera, europar bakoitzak urtean batez beste 200 plastikozko poltsa kontsumitzen ditu —133 poltsa Espainiako Estatuan—; horrenbestez, egiazki neurriak behar dira urteko kontsumoa beheratzeko, gutxienez ere Europako zuzentarauaren eskakizunetara iritsiko bagara. 
Horri dagokionez, gaur den egunean Turismo eta Merkataritza Zuzendaritza Nagusitik horri buruzko inongo jarduketarik lehenetsi ez bada ere, beharrezkotzat jotzen dugu Landa Garapeneko, Ingurumeneko eta Toki Administrazioko Departamentuarekin lankidetzan jardutea, zeren eta helburu berak baitauzkagu.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2016ko apirilaren 13an 
Garapen Ekonomikorako kontseilaria: Manuel Ayerdi Olaizola

